
BRON A Hier is 'n uittreksel van 'n toespraak wat deur Eerw. Dr. Allan
Boesak by die bekendstelling van die United Democratic Front
op 20 Augustus 1983 in Mitchell's Plain, Kaapstad, gelewer is.

. 'n Geskiedkundige oomblik het aangebreek. Ons het onder die beskerming van die United
Democratic Front die grootste en belangrikste koalisie van groepe en organisasies wat teen
apartheid, rassisme en onreg gestry het sedert die vroeé 1950's, byeengebring. (Paragraaf 1)

... Ons is hier om te sé dat die regering se grondwetlike voorstelle onvoldoende is en dat dit nie
die wil van die oorgrote meerderheid Suid-Afrikaners weerspieél nie. ... Rassisme, so vasgelé in
die Suid-Afrikaanse samelewing, word weereens in die grondwet ingeskryf ... die tuislandbeleid
... vorm die basis van die ... uitsluiting van 80% van ons nasie uit die nuwe politieke ooreenkoms.
... Die onderdrukking sal duidelik voortgaan, die wrede verbrokkeling van die lewens van swart
gesinne sal nie ophou nie. Die apartheidslyn word glad nie afgeskaf nie, dit word eenvoudig
verskuif sodat dit die sogenaamde kleurlinge en Indiérs wat bereid is om met die regering saam
te werk, insluit ... (Paragraaf 2)

. En daarom moet ons weerstand bied! ... Die nuwe voorstelle sal apartheid sekerlik op
sommige maniere minder blatant* maak. Dit sal gemoderniseer en vaartbelyn word, en in sy
nuwe veelkleurige mantel sal dit minder opvallend* en minder aanstootlik* vir party mense
wees. Nietemin sal dit steeds daar wees ... Ons wil al ons regte hé, ons wil dit hier en nou hé. Ons
wag al so lank; ons sukkel al so lank. Ons vra, soebat en huil nou al te lank. Ons word nou al vir te
lank gevange geneem, verban, vermoor. Die tyd het aangebreek. (Paragraaf 3)

[Aangepas uit: Speech by Rev. Dr. Allan Boesak at the launch of the United Democratic Front, 20 August 1983,
Rocklands Civic Centre, Mitchell's Plain. 2018. History Matters. AANLYN. Beskikbaar by: <http://historymatters.co.za/>
Verkry 3 Januarie 2018]

*pblatant — openlik
*opvallend — opsigtelik
*aanstootlik — beledigend, weersinwekkend

BRON B 'n Uittreksel van 'n Suid-Afrikaanse joernalis se kommentaar op
die gevolge van PW Botha se hervormings op Suid-Afrika in die
1980's.

... Hierdie selfde daad van politieke hervorming wat Botha gedink het hom in staat sou stel om
die ontluikende* swart middelklas te koopteer* en nuwe geloofwaardigheid* in die wéreld te
wen, het in werklikheid tot die ergste opstand ... in Suid-Afrika se geskiedenis gelei ... Dit moes in
1984 geen verrassing gewees het toe ... die groot ... opstand begin het ... slegs vyf dae nadat die
laaste stemme vir die "gekleurde" en Indiérhuise uitgebring is nie ... Deur politieke regte aan
"gekleurde" en Indiér[mense] te gee en dit van [swart mense] te weerhou, het hy die rand van
rassediskriminasie verskerp. Dit was die mees blatante* verdeel-en-heers-strategie ... In
Augustus 1983 het meer as vyfhonderd gemeenskaps-, kerk-, professionele, sport-, werkers-,
studente-, vroue- en jeugorganisasies 'n alliansie genaamd die United Democratic Front gestig
om die nuwe grondwet te beveg ... Politieke byeenkomste is orals gehou ... die vlak van politieke
bewussyn in Suid-Afrika het tot ongekende* hoogtes gestyg. ... Vyf dae later het die groot
opstand begin ...

[Aangepas uit: Sparks, A, The Mind of South-Africa: The Story of the Rise and Fall of Apartheid,
Kaapstad, Jonathan Ball Uitgewers, 2007, pp. 333-337]

*ontluikende — ontwikkelende of opkomende
*kodpteer — uitnooi

*geloofwaardigheid — vertroue

*pblatante — openlike

*ongekende — uitsonderlike of buitengewone

BRON C Hier is 'n uittreksel van 'n historikus se kommentaar op die
gevolge van hervorming en onderdrukking op Suid-Afrika
gedurende die 1980's.

In Augustus en September 1984 het konfrontasie losgebars* in die townships van die
Vaaldriehoek en die Oos-Rand ... In elke geval is die protes deur ontevredenheid oor burgerlike
kwessies veroorsaak, veral verhogings in huurgeld wat deur ongewilde stadsraadslede
aangekondig is, tesame met studente se misnoeé* oor opvoedkundige griewe* en die staat se
grondwetlike hervormings. Die staat het betogings, wat grootliks vreedsaam was, met geweld
onderdruk en dit het gelei tot verdere protes en 'n eskalering* in die direkte aksie teen die
simbole van staatsmag ... Die staat het in Julie 1985 'n gedeeltelike noodtoestand afgekondig,
maar dit het nie weerstand in die betrokke gebiede onderdruk of verspreiding na ander streke
verhoed nie ... Burgerlike organisasies, as strukture wat die gemeenskap verteenwoordig het,
het 'n sleutelrol* in die "mag van mense" gespeel.

[Aangepas uit: Adler, G and Steinberg, J (ed), From Comrades to Citizens: the South-African Civics Movement and the
Transition to Democracy, Great Britain, Palgrave MacMillan, 2000, pp. 70-71]

*losgebars — uitgebreek

*misnoeé — ontevredenheid

*griewe — besware

*eskalering — toename

*sleutelrol — noodsaaklike/onontbeerlike rol

BRON D 'n Uittreksel van 'n Westerse akademikus se kommentaar op die
gevolge van onderdukking op protes in Suid-Afrika in die 1980's.

... Die Wet op [plaaslike] Bantoe-owerhede het gewilde weerstand aangespoor*: oproepe dat
raadslede bedank, huurboikotte, en vele meer. Teen 1985 was plaaslike jongmense besig om
geheime UDF-gemeenskapskomitees te organiseer ... trouens, in die 1980's was die reaksie op
staatsonderdrukking nie minder protes nie, maar al hoe meer gewelddadige protesgolwe in die
townships. In Suid-Afrika as 'n geheel het hierdie soort interaksie tussen onderdrukking en
plaaslike aktivisme 'n verrassende patroon aangeneem. Soos die regering se dreigemente
toegeneem het ... het die volksopposisie ook ... die bedreiging het die fokus van die weerstand
bepaal ...

[Aangepas uit: Aminzade, RR and Goldstone, JA et al, Silence and Voice in the Study of
Contentious Politics, Great Britain, Cambridge University Press, 2001, pp.179-180]

*aangespoor — aangemoedig

BRON E Hier is 'n uittreksel uit 'n aanlyn Suid-Afrikaanse koerant, die
Daily Maverick, van 22 Augustus 2013, se kommentaar oor die
impak van die United Democratic Front (UDF) op protesaksie in
Suid-Afrika gedurende die 1980's.

... die UDF het getoon dat selfs onder die verstommendste moeilike omstandighede, 'n breé,
diverse* koalisie van groepe en individue bymekaar gehou kan word — ten spyte van
institusionele verskille, arrestasies, inperkingsbevele en ideologieverskille — om volgehoue, en
uiteindelik suksesvolle druk op 'n afstootlike* regime* toe te pas. En selfs as die UDF nie die
hele land totaal onregeerbaar kon maak nie, het hulle daarin geslaag om dit onmoontlik vir die
ou orde te maak om voort te gaan ... (Paragraaf 1)

Teen 21 Julie 1985 het die regering 'n noodtoestand afgekondig ... die eerste sodanige verklaring
sedert 1960, wat die polisie breé magte gegee het vir aanhouding, die instelling van klokreélings,
die beheer van die media en, 'n paar dae later, selfs om begrafnisse te beheer. Die UDF was
toenemend onder druk; baie van sy leiers is gevange geneem, sy netwerke is weggekalwe. Op
hierdie tydstip het verbruikersboikotte die algemeenste vorm van burgerlike opstand geword —
met die goedkeuring van die UDF sowel as van ander liggame ... (Paragraaf 2)

... die UDF kon hul druk op die regering volhou ten spyte van die militére balans ... in die
regering se guns. Die staat was genoodsaak om toenemend op direkte militére mag te steun ...
(Paragraaf 3)

[Aangepas uit: J Brooks Spector, The UDF at 30: An organisation that shook Apartheid's foundation. 22 Augustus 2013.
The Daily Maverick. AANLYN. Beskikbaar by: <https://www.dailymaverick.co.za/article/2013-08-22-the-udf-at-30-an-
organisation-that-shook-apartheids-foundation/>. Verkry 10 Januarie 2018]

*diverse — uiteenlopende
*afstootlike — aaklige, veragtelike
*regime — regering

BRON F Hier is 'n plakkaat wat gedurende die 1980's deur die United

Democratic Front (UDF) in Suid-Afrika gepubliseer is.

g ONS SAL NIE
et 8 /STILGEMAAK WORD NIE

BRON G Hier is 'n uittreksel uit 'n Suid-Afrikaanse historikus se
kommentaar op weerstand teen apartheid in die laat 1980's.

Ten spyte van die intense onderdrukking deur die staat in die laat 1980's, wat massa-
aanhouding, die beperking op politieke aktiwiteite en 'n verbod op alle media-aktiwiteite
ingesluit het, kon die staat nie die weerstand onderdruk nie. In 1989 was daar 'n sterk herlewing
van anti-apartheidsaktiwiteite ... die UDF het sy politieke alliansies begin versterk en 'n alliansie
met COSATU gevorm wat bekend gestaan het as die Massa Demokratiese Beweging (MDB). ... In
Augustus 1989 het die MDB met 'n grootskaalse uitdagingsveldtog begin ... Duisende mense het
met dade van burgerlike ongehoorsaamheid begin ... 'n Aantal massaoptogte het plaasgevind.
Hierdie volgehoue weerstand en druk op die regering het bekend gestaan as voortstuwende
massaoptrede.

[Aangepas uit: H. Basabenzi, Defiance through mass action, Commemorating South African's Labour Movement. 2018.
South Africans History Archive.
AANLYN. Beskikbaar by: <http://www.saha.org.za/workers/the_unraveling_of_apartheid.htm.> Verkry 1 Januarie 2018]

BRON H Hierdie foto toon betogers wat die Massa Demokratiese
Beweging se weerstandveldtog in Kaapstad in Augustus 1989
ondersteun het.

NODIG

[Aangepas uit: Orde Eliason, (1989), Mass Democratic Movement's defiance campaign, Cape Town, August 1989.
AANLYN. Beskikbaar by: <http://www.sahistory.org.za/> Verkry 26 Desember 2017]

